Төрле һөнәр ияләре, студентлар белән традицион очрашу.
Р.Җиһангирова, Яңа Нәдер урта мәктәбе
Кичә ике өлештән тора:
1. "Яратып эшләгән эш кенә куаныч китерә" дип аталган чын күңелдән сөйләшү.
2. "Акыл - тезген, белем - ат" дип исемләнгән шаян интеллектуаль уен.
1 а.б. Хәерле кич кадерле дуслар, хөрмәтле укытучылар, укучылар, килгән кунаклар.

Хуш килдегез, безгә кунаклар,

Түребезгә рәхим итегез.

Якты, чиста, иркен һәм кунакчыл

Мәктәбебезне безнең күрегез.

1
алып баручы:
Бер күрешү үзе бер гомер бит,
Очрашуга сәбәп табылсын.
Бер-берләрен сагынышкан дуслар 
Күрешергә монда агылсын!
2
алып баручы:
Кайтыйк әле, онытмыйк без дуслар.
Канат ярган туган ояны.
Кыңгыраулар чыңы дәшсен кабат,
Мәктәпкә дип килдек без тагын...
Очрашуга килүчеләрне сәламләп җырлый Ринат Халитов - “Чыңлы тамчы” лауреаты
2 а.б. Нәкъ Сәвәләй тау буенда бардыр бер авыл – Нәдер диләр.

Бу авылның уртасында өр-яңа бер мәктәп бар диләр

Ул мәктәпнең һич онытмам – рәхәт тәнәфесләрен

Ашханәсен, бәйрәмнәрен һәм авыр дәресләрен.

Зурмы? дисәң, зур түгелдер, бу мәктәп бик шәп кенә

Әмма белем чыганагы кечкенә түгелдер һич кенә.

1 а.б. Монда һәр ел белем ала бик сәләтле балалар,

Һәр яз саен олы юлга кузгала бу балалар,

Мәктәп бик салкын вә бик эссе түгел уртача һава,

Мәгърифәт кояшы балкый һәр көн саен бу бинада.

2 а.б. Бик хозур рәт-рәт тора, гаскәр кеби дежурныйлар,

Беркемгә тәртип бозарга һич чара калдырмыйлар.

Бервакыт чыңлый кыңгырау дәресләргә чакырып,

Коридорлар бушап кала, мәктәп тә кала тынып.

1 а.б. Без бик күңелле яшибез, бәйрәмнәр яратабыз,

Барлык күңелсез уйларны без җырлап таратабыз.

Бүген мәктәбебездә 16 укытучы эшли, 11 сыйныф-комплектта 101 укучы белем ала. Укытучыларыбызның барысы да диярлек югары белемле, 1 укытучыбыз югары, 10 укытучыбыз беренче, 5се икенче квалификацион категориягә ия. Яңа мәктәп стеналарыннан 71 укучы олы тормыш юлына аяк басты, шулар арасыннан 1 укучы алтын медаль, 4 укучы көмеш медаль белән, 44е мактау грамоталары белән бүләкләнделәр.
2 а.б. Безнең мәктәптә бүген бәйрәм - очрашу кичәсе. Мәктәпне, укытучыларын яраткан, онытмаган укучыларыбыз килде бүген безгә кунакка. Сезнең барыгызны шушы бәйрәм белән котлыйбыз, сезгә зур уңышлар, сәламәтлек телибез.
Бәйрәмне ачып җибәрү өчен сүзне мәктәбебез директоры Миназов Илфат Мисхәт улына бирәбез.
1
алып баручы:
Берәүләре ВУЗ ишеген шакый,
Берәүләре солдат булып илне саклый,
Берәүләре табиб булып шифалы нур бөркә,
Берәүләр зур төзелештә эшче исемен йөртә.
Берәүләре белем бирә балаларга,
Берәүләре нигез сала калаларга,
Берәүләре газет-журнал чыгаралар
Бу тормышта үз юлларын табалар.
2
алып баручы:
Югары сыйныф укучылары өчен төрле, һөнәр ияләре белән очрашу, фикер алышу бик мөһим. Килгән кунакларыбыз арасында мәктәбебезне төрле елларда тәмамлаган, бүгенге көндә үз ләре сайлаган һөнәрләренең чын осталары булып өлгергән һөнәр ияләре һәм төрле уку йортларында белем алучы студентлар бар.
1 алып баручы: Узган уку елында 11 сыйныфны тәмамлаган укучыларга сүз бирик әле.
Бүлмәдән-бүлмәгә йөриләр,
Балачак эзләрен эзлиләр.
Кем кайда ниндидер сүз язган,
Кемнәндер кайдадыр эз калган...
Барысын күзлиләр, эзлиләр,
Үзләре турында сөйлиләр.
Ә хәзер сүзне аларга бирик әле, рәхим итегез! Сезнең хөрмәткә бии 9 нчы класс егетләре һәм Рәйлә Зәкиева.
2 нче алып баручы.

Яз җиттеме, һаман балачакның

Шул бер көне кала хәтердә:

Сандыгыннан эзләп алып, әни

Алсу тасма такты чәчеңә.

Гомер үткән, дистә еллар үткән,

Язлар киткән язлар артыннан.

Ә тарихта сезнең буын гомере

Шул алсулык белән балкыган.

1 нче алып баручы.
Очрашу кичәсендә Нәдер мәктәбен тәмамлаган, бүгенге көндә “Витамин ” фермер хуҗалыгы җитәкчесе, бик күп еллар мәктәбебезгә матди ярдәм күрсәтеп торган, әти-әниләр комитететы рәисе булган Хәйдәров Илгиз Могыйнович катнаша. Илгиз абый, без сезне туган авылыгызны өзелеп яратучы чын җир кешесе дип беләбез, эшегездә зур уңышларга ирешү өчен механизатор да, агроном да, бухгалтер да булырга туры килгәндер. Шуның серләре белән укучыларбызны да таныштырып китсәгез иде.
Сүз бирелә.
Сезнең хөрмәткә җырлый 10 нчы класс кызлары

2 а.б. Бүгенге бәйрәмебездә Әлмәтнефть идарәсендә бик күп еллар баш бухгалтер булып эшләүче , Нәдер мәктәбен 1975 нче елда тәмамлаган Бәдретдинов Рәфис Закир улы да кунакта.
Рәфис абыйны инде без мул куллы, киң холыклы кеше буларак беләбез. Кабинетына үтенеч белән, йомышы төшеп кергән кешеләрне, бигрәк тә нәдерлеләрне кире борып чыгармый ул.

Моннан нәкъ 10 ел элек мәктәбебезгә дә матди ярдәм итүчеләрнең берсе ул.

Рәфис абый, ярдәмчел булуыгызда укытучыларыгызның да роле бардыр дип уйлыйсызмы, яраткан укытучыгыз кем иде?

Студентларга, укучыларга нинди киңәшләр бирер идегез?

Сүз бирелә.

11 нче класслар чыгышы – скетч.

1 нче алып баручы.

Ә бит дөнья шундый матур үзе,

Каш җыермый гына карасаң.

Һәрберебез өчен кояш чыга,

Һәрберебез өчен таң ата.

Һәрберебез зур бәхеткә лаек.

Һәрберебез кеше ләбаса.

Яшәү шундый җиңел булыр иде,

Һәркем әгәр башка берәүнең дә

Кеше икәнлеген аңласа.

2 а.б. Мәктәбебезгә кунак итеп чакырылучылар арасында безнең белән даими элемтәдә торучы, мәктәптә үткәрелә торган бер генә чарага да битараф булмаган , бүгенге көндә әти-әниләр комитеты рәисе Зәкиев Рафаэл Закир улы да бар.

Рафаэл абый, бүген-иртәгә олы тормыш юлына басарга торучы 11 нче класс укучыларына нинди киңәшләр бирер идегез? Бүгенге катлаулы да, авыр да заманда тормышта үз урыныңны табу өчен , сезнеңчә, нинди сыйфатларга ия булырга кирәк?

А.б. Күркәм кунакларыбыз арасында Җирле хакимият башлыгы Нәдер мәктәбен 1982 нче елда тәмамлаган Миннебаев Сирен Мисхәт улы да бар. Сирен абый, белгәнебезчә, сез инде үзегезне торле һөнәрләрдә сынап карадыгыз, шулай да кайсысы күңелегезгә ныграк якын, менә бусы чынлап торып минем күңелем теләгәне дигәне булды?

8 нче класс укучылары җырлый

А.б. Мәктәбебезне 1998 нче елда тәмамлаучы Вафин Зөфәр Әнвәр улы һәм Вафин Марат Фрат улы бездә бүген кунакта. Әйе икесе дә Вафин, классташлар, икесе дә эшләрендә баскычтан үргә күтәреләләр, үсәләр. Зөфәр Әнвәрович электр челтәрләре компаниясендә әйдаман инженер булса, Марат Фратович Татнефть акционерлык җәмгыятенең идарә итү компаниясендә әйдаман инженер Зөфәр абый, Марат абый, һөнәрегездә нинди фәннәр кирәкле, ул фәннәрне мәктәптә укыганда ничегрәк үзләштердегез, мәктәптә булган берәр кызыклы вакыйганы сөйләп үтмәссезме?

8 нче класс - скетч
А.б. Үз гомерләрен кеше сәламәтлеген саклауга багышлаган кешеләр иң изге һөнәр ияләредер, мөгаен. Безнең мәктәпнең чыгарылыш укучылары арасында табиблар, шәфкать туташлары булуы бик куанычлы. Шуларның берсе бүген бездә кунакта - Гәрәева Рәйлә Рим кызы (Фатхутдинова Ләйсән Җәүдәт кызы).Безнең укучыларыбыз арасында да бу игелекле һөнәрне сайларга теләүчеләр бар., аларга үз тәҗрибәгездән чыгып нинди киңәшләр бирер идегез?

А.б. Шушы яңа мәктәбебез стеналарыннан чыккан 2005 нче ел чыгарылыш укучысы Камалов Газинур Салават улы бүген биредә. Ул Әлмәт эчке эшләр идарәсенең җинаятьләр бүлегендә өлкән лейтенант булып хезмәт итә.

Газинур абый, авыдан чыккан татар егетенә шәһәр җирлегенә өйрәнү, ныгу, уңышларга ирешү өчен нинди булырга кирәк? Профессиягез турында сөйләп китмәссезме?

9 нчы класс скетч
1 нче алып баручы.

Бик бәхетле булсагыз да,

Тәхетләргә кунсагыз да,

Сарайларда торсагыз да –

Китмәгез сез балачактан,

Өмет, хыял янар чактан.

2 нче алып баручы.

Кайгы-хәсрәт бәйләнсә дә,

Хыял көлгә әйләнсә дә,

Көнең төнгә әйләнсә дә –

Китмәгез сез балачактан,

Өмет, хыял янар чактан.

1 нче алып баручы.

Бәхет кулын сузганда да,

Кырын карап узганда да,

Сәлам бирми сызганда да –

Китмәгез сез балачактан,

Өмет, хыял янар чактан.

11 нче класс җыр
2 алып баручы:
Кайтыгыз сез, онытмагыз, дуслар, 
Канат ярган туган ояны. 
Кыңгыраулар чыңы дәшсен кабат 
Мәктәпкә дип килегез тагы!
1 алып баручы:

Күңелләрдән күңелләргә салдык күперләр

Насыйп булсын бу юллардан кабат үтүләр.

Сезне сагынып сайрар һәрчак күңел кошыбыз,

Кабат очрашканга кадәр, дуслар, хушыгыз!
2 нче а.б.
Менә бәйрәмебез ахырына якынлашып, аерылыр минутлар да җитте. Вакыт табып туган мәктәбегезгә килгән, уку елларын искә алган, укытучыларыбыз, яшьтәшләрегез белән очрашу мөмкинлеге алган өчен рәхмәт Сезгә. Мәктәбебезгә ешрак килегез, сезне монда һәрчак көтәләр.
2 алып баручы: Кичәбезнең беренче өлеше тәмам. Икенче өлештә барыгызны да "Акыл - тезген, белем - ат, тезгенеңне белеп тарт" дип аталган бәйгегә чакырабыз.
Уенда ике команда: студентлар командасы һәм 11 сыйныф укучылары командасы катнаша. Әйдәгез командаларны түргә чакырыйк әле. Бәйге булгач жюри да кирәк булачак бит әле. Жюри членнары чакырыла.
1. Командалар үзләре белән таныштырып китсеннәр әле (исем, девиз, җыр).
2. Дәрес башында яңа темага кергәнче өй эше сорала. Өй эше кимендә 4 эштән тора. Беренче эш: мәктәп тормышыннан яки студентлар тормышыннан берәр кызыклы вакыйга сәхнәләштерү. Рәхим итегез.
3. Икенче өй эше: үзегез яраткан әкиятне опера формасында сәхнәләштерү.
4. Өченче өй эше: шаян җыр - такмак, (мәктәп тормышы яки студентлар тормышы).
5. Дүртенче өй эше: 1 курс студентының 11 класс укучысына, 11 класс укучысының 1 курс студентына хат язу.
6. Инде ярышларга күчик. Дәрес уртасында ял итеп алу - разминка була бит инде. Чираттагы тур.
7. "Телгәләнгән йөрәк", һәр командага кисәкләргә бүленгән йөрәк рәсеме бирелә. Кем тизрәк ябыштыра.
8. Разминка тәмамланды. Дәреснең төп темасына күчәбез - "Тапкырлар бәйгесе". Табло эленә:
Тарихи шәхесләр, йолдызлар 
5 10 15 20 25 30
Бөек математика илендә 

5 10 15 20 25 30
Җыр-кешенең юлдашы 

5 10 15 20 25 30
Иҗат-бөек гамь ул 


5 10 15 20 25 30
Сюрприз 



5 10 15 20 25 30
Биология 



5 10 15 20 25 30
География 



5 10 15 20 25 30
Номинацияләрне һәм очконы команда үзе сайлый.
1.  Тарихи шәхесләр, йолдызлар.
5 балл. Әлмәт шәһәрендә яшәп , төрле җанрларда балалар һәм өлкәннәр өчен дә иң актив язучы, Рафаил Төхфәтуллин һәм Мәхмүт Хәсәнов исемендәге әдәби премияләр лауреаты, Татарстанның атказанган сәнгать эшлеклесе, Нәдеребезгә багышланган җырның авторы........(Н. Әхмәдиев)
10 балл. Якташыбыз, күренекле татар тарихчысы, мәгърифәтче, язучы, ислам һәм дин белгече......(Риза Фәхретдин)
15 балл. Мөгаллимә, нефтьтөбәге шагыйрәсе, Татарстанның атказанганмәдәният хезмәткәре, Рафаил Төхфәтуллин һәм Саҗидә Сөләйманова исемендәге әдәби премияләр лауреаты, Нәдер килене.......... (Клара Булатова)
20 балл. Бүгенге көндә ил күләмендә нәдерле танылган хирург-трансплантолог, медицина фәннәре докторы, профессор.....(Ринат Галиев)
2. Бөек математиклар илендә.
5 балл. Евклидның "Башлангычлар"дип аталган хезмәте багышланган...
А. Геометриягә.
В. Географиягә.
Б. Арифметикага
Г. Сәяхәтләргә
10 балл. Кайсы фән турыдан туры математикага кагылмый?
А.Механика. 

В. Тригонометрия.
Б. Комбинаторика.

Г. Алгебра.
15 балл. "Турыпочмаклы өчпочмакның ике кысынкы почмаклары суммасы 90 градуска тигез" дигән җөмләдә артык сүзне табыгыз. 
А. Кысынкы.

В. Ике.
Б. Турыпочмаклы.

Г. Градуска.
20 балл. Кайсы саннар египет өчпочмагы якларына туры килә?
А. 10, 15, 20.

В. 7, 8, 11.
Б. 1, 2, 3.

Г. 3, 4, 5

25 балл. "Конус" сүзе грекчадан тәрҗемә иткәндә нәрсәне аңлата?
А. Түгәрәк пирамида.

В. Чыршы күркәсе.
Б. Колпак.

Г . Нарат күркәсе
30 балл. Бу грек сәүдәгәре, египет пирамидасы шәүләсен һәм таяк шәүләсен үлчәп һәм үзенең охшашлык турында теоремаларын кулланып, пирамида биеклеген үлчәгән.
А. Евклид.

В. Архимед.
Б. Фалес.

Г. Пифагор.
3. Җыр - кешенең юлдашы.
5 балл. Көйне танырга. ("Казан кичләре*')
10 балл. Көйне танырга һәм кушылып җырларга. ("Яшьлегем чишмәләре")
15 балл. Каршы як командага өр-яңа бер җыр өйрәтергә.
20 балл. Бер куплет җыр җырларга

- гашыйк булган кеше кебек
· 90 яшьлек бабай кебек
· кечкенә бала кебек
· марш кебек
· бишек җыры кебек

25 балл. Түбәндәге шигырь юлларын көйгә салырга:
Дуслар җыр сузалар һәр якта
Дус булып яшәве күңелле!
һәм сезгә кушылып бакчалар
Җырлыйлар, бииләр шикелле.
30 балл. Җырның авторларын әйт.

("Оҗмах капкалары шушында " җыры. Нур әхмәдиев сүзләре, Азат Хөсәенов көе)

4. Иҗат - бөек гамь ул
5 балл. Бирелгән рифмага шигырь чыгарырга: мәктәп-тәмләп.
10 балл. Кәгазьне бөкләп, бака ясарга, сикертеп күрсәтергә.

15 балл. Сюрприз! Баллар бушка бирелә.
20 балл. Пантомимо (команда күрсәтә, тамашачылар белергә тиеш)
· биле авырткан кешене
· күп ашаган кешене
· теш сызлаган кешене
· эттән курыккан кешене
· адашкан кешене сурәтлисе.
25 балл. Бирелгән открыткадан тәкыя (калфак) ясап кияргә.
30 балл. "Сикерүче рәссам" уены. Биеккә куелган тактага акбур белән сикерә-
сикерә рәсем ясыйсы.
5.  Сюрприз
5 балл. Бер тиен акча табып китерсәгез, 5 балл сезнеке була. (Тамашачыларның берәрсенә алдан ук бер тиен акча биреп куярга мөмкин, команда эзләп табып, сорап алырга тиеш була).
10 балл. Каршы як команданы көлдерергә.
15 балл. Сюрприз! Баллар бушка бирелә.
20 балл. «Серле тартма» уены. Командадан һәр кеше бер генә җавап бирә ала. Алып баручы «әйе» яки «юк» дип җавап биреп бара. Тартма эчендә нәрсә бар? (конфетлар).
25 балл. Сюрприз! Бу команда хәзер сезгә рус биюен биеп күрсәтә. Бер генә кеше тик торса да, баллар бирелми.
30 балл. Алып баручы мәктәп укытучыларының фамилиясен әйтеп бара, команда укытучының исемен һәм атасының исемен әйтеп барырга тиеш. (Ишкуатова....., Мингазетдинова..., Газизова..., Абдуллин..., Миннеханова..., Шакирова....) хәзергеләр: (Хәйдәрова..., Гарифуллина..., Камалова..., Миннебаева..., Якупова..., Гарифуллина..., Мусина..., Хаметзанов....)

6.
 Биология
5 балл. Нәрсә ул «Кызыл китап»? (әз калган үсемлек, хайваннарны туплаган китап).
10 балл. Эссе һавада ничек йөрергә:
а)
трусиктан гына
б)
ак киемнән (кояш нурларын кире кайтара)
в)
кара киемнән
г)
эшләпәдән
15 балл. Нинди «тере барометрларын» беләсез? (энә карагы, күбәләк, бал кортлары, май коңгызы, кычыткан күбәләге һ.б.)
20 балл. Нинди кошлар ел дәвамында төсләрен өч тапкыр алмаштыралар? (ак кыр тавыклары)
25 балл. Сәяхәтчеләр ни өчен банка белән суга бака салып үзләре белән йөрткәннәр? (һава торышын белергә)
30 балл. Борынгы заманнарда 7 металл гына бар дип уйлаганнар. Бу нинди металлар? (алтын, көмеш, бакыр, аккургаш, кургаш, тимер, терекөмеш).
7. География.
5 балл. Чиге күренеп торса да барып җитеп булмый, {офык)
10 балл. У белән язсаң тау була (Урал)
А белән язсаң диңгез була (Арал)
15 балл. Космостагы кешеләр җирдәге меридианнарны, параллельләрне күрәләрме? (юк, картада гына)
20 балл. Американы кем ачкан? (Х.Колумб)
25 балл. Җирнең шар формасында икәнлеген раслаучы борынгы грек философы (Аристотель)
30 балл. "Бабай бүреге йөз ямау" табышмагы нәрсә турында (глобус)
